
EXPOSITIO FIDEIL.

1. Credimus in unum non genitum Deum, Patrem omnipotentem, omnium effectorem visibilium et
invisibilium, qui a se ipso habet ut sit: et in unum unigenitum Verbum, Sapientiam, Filium, ex
Patre sine initio et ab aeternitate genitum, Verbum vero non prolatum vel internum [3], non
aliquid ex perfecto effluens, aut ex impatibili natura sectum vel projectum, sed Filium per se
perfectum, viventem et agentem, veram Patris imaginem, honore et gloria parem: heec est enim,
inquit, voluntas Patris, Ut guemadmodum Patrem honorant, ita et Filium honorent (1): Deum
verum ex Deo vero; uti dicit Joannes in catholicis Epistolis: Et simus in vero, in Filio ejus Jesu
Christo. Hic est verus Deus et vita aeterna (2): omnipotentem ex omnipotente, omnibus enim,
quibus imperat et dominatur Pater, imperat et dominatur similiter Filius, qui totus ex toto et
similis Patri exsistit, ut ipse ait Dominus: Qui me videt, videt Patrem (3). Genitus autem est modo
inexplicabili et qui comprehendi nequeat. Nam generationem ejus quis enarrabit (4)? quod idem
est ac si diceretur, nullus. Qui idem cum in fine saeculorum ex Patris sinu descendisset, ex
inviolata Virgine Maria nostrum assumpsit hominem, Jesum Christum, cujus proprise voluntati
reliquit, ut pro nobis pateretur, quemadmodum ipse ait Dominus: Nemo tollit animam meam a
me: potestatem habeo ponendi eam, et potestatem habeo iterum sumendi eam (5). In quo homine
crucifixtis et mortuus pro nobis, resurrexit a mortuis, et in ccelos assumptus est. Idem principium
viarum nobis creatus (6), cum in terra versaretur, nobis ex tenebris lumen exhibuit, salutem ex
errore, vitam ex mortuis, nec non ingressum in paradisum, ex quo Adam ejectus fuerat, et in
quem idem rursus per latronem ingressus est, quomadmodum ait Dominus: Hodie mecum eris in
paradiso (7), in quem etiam introivit ipse Paulus. Ascensum quoque in ccelum nobis paravit, quo
preecursor pro nobis intravit Dominicus homo, in quo vivos et mortuos est judicaturus.

2. Credimus similiter in Spiritum sanctum, qui omnia scrutatur etiam profunda Dei (8). Dogmatis
autem omnibus quee his contraria fuerint, anathema dicimus. Neque enim Filio Patrem
agnoscimus, qui unius sit substantiae, non vero consubstantialis, ut volunt Sabelliani, qui hoc
pacto Filium penitus tollunt. Neque etiam patibile corpus, quod propter totius mundi salutem
gestavit, attribuimus Patri: neque tres hypostases per seipsas divisas, ut in hominibus pro natura
corporum accidit, fas est in Deo cogitare, ne, ut gentes, deorum multitudinem inducamus; sed
sicut fluvius, qui ex fonte genitus, ab eodem non separatur, quamvis duee sint illorum figuree
duove nomina. Siquidem neque Pater est Filius, neque Filius est Pater; nam Pater, Filii Pater est,
et Filius, Patris est Filius. Ut enim fons non est fluvius, neque fluvius est fons, sed uterque una et
eadem est aqua, quae ex fonte permanat in fluvium; sic divinitas ex Patre in Filium absque
fluxione et divisione diffunditur. Hinc dicit Dominus: Ex Patre exivi et venio (9). Apud Patrem
autem semper is est, qui est in sinu Patris: nec unquam sinus Patris Filii divinitate est exinanitus,
namaque ait: Ego eram apud eum componens (10). Nec vero sentimus creatum ut factum, aut ex
nihilo esse rerum omnium creatorem Deum, Dei Filium, ex exsistente exsistentem, ex solo solum,
cui ab eeternitate ex Patre par gloria et virtus simul ingenita est: nam qui videt Filium, videt et
Patrem (11). Nempe omnia per Filium creata sunt: at non ipse res est creata, uti his verbis docet
Paulus: Quia in ipso creata sunt omnia, et ipse est ante omnia (12). Non autem dicit eum ante
omnia creatum esse, sed esse ante omnia. Hoc igitur verbum, creatum esse, de omnibus quidem
dicitur: sed esse ante omnia soli utique Filio congruit.

3. Ille itaque fetus est natura perfectus ex perfecto, ante omnes colles genitus, hoc est, ante
omnem naturam ratione et intelligentia preeditam, quemadmodum alibi Paulus eum vocat
primogenitum omnis creaturae (13). Verum cum primogenitum dixit, illum non creatum esse, sed
fetum esse Patris significavit. Siquidem alienum est ab ejus divinitate, rem creatam ipsum dici.
Omnia enim a Patre per Filium creata sunt: solus autem Filius ab aeternitate ex Patre genitus est,
unde Deus Verbum primogenitus est omnis creaturase, immutabilis ex immutabili. [taque corpus
quod quidem propter nos assumpsit, res creata est, de quo dicit Jeremias juxta Septuaginta
interpretum editionem: Dominus creavit nobis in plantationem salutem novam, in qua salute
homines circumibunt (14). Interprete autem Aquila: Creavit Dominus novum in femina. Creata
porro nobis in plantationem salus nova et non antiqua, nobis et non ante nos, Jesus est, qui
quatenus Salvator, factus est homo, quee quidem vox, Jesus, aliquando salus, aliquando Salvator
redditur. Est autem ex Salvatore salus, ut ex lumine illuminatio. Itaque nova ex Salvatore creata
salus, ut loquitur Jeremias, nobis salutem novam creavit, vel, ut vertit Aquila, Creavit Dominus
novum in femina, id est in Maria. Nihil enim novum in femina creatum est, nisi Dominicum
corpus, quod Maria virgo absque concubitu peperit, ut ex persona Jesu in Proverbiis legitur:
Dominus creavit me initium viarum suarum in opera sua (15). Non dicit, ante opera creavit me,
ne quis id ad divinitatem Filii referret.

4. Utrumque ergo illud de re creata dictum, de Jesu secundum corpus scriptum est. Siquidem
principium viarum creatus est Dominicus homo, quem nobis nostree salutis procurandee causa
exhibuit. Nam per ipsum habemus accessum ad Patrem (16): ipse enim est via quae nos ad
Patrem ducit. Via autem corporeum quiddam est quod oculis cernitur, estque ipse Dominicus
homo. Omnia ergo creavit Verbum Dei, quod ipsum non creatum est, sed genitum. Namque nulla
res creata aliquid sequale vel simile sibi ipsi potest creare: sed Patris est generare, et artificis
creare. Itaque res facta et creata est corpus, quod propter nos gestavit Dominus, Quod gentium
nobis est, ut ait Paulus, a Deo sapientia et sanctificatio et justitia et redemptio (17); quamvis ante
nos atque rem quamlibet creatam et fuerit et sit Verbum, Patris sapientia [27]. Sanctus autem
Spiritus qui a Patre procedit, semper est in manibus Patris mittentis, et ferentis Filii, per quem
scilicet omnia replevit. Pater igitur qui ex seipso esse, ut ita loquar, continet, Filium, uti diximus,

genuit, non creavit, non secus ac fluvium ex fonte, germen ex radice, et splendorem ex luce, quee
individua esse, natura ipsa agnoscit. Per ipsum autem sit Patri gloria, potestas et majestas ante
omnia saecula, et in omnia saecula seeculorum. Amen.

Apparatus Criticus:

[1] Seguer, Tob avTod... £kOe01g miotewq. Regius, Tod awtod £kOeo1g peyddov ABavaoiov
mioTewg

[2] Seguerianus, yeyevnuévov.

[3] Heec in Eusebianos dicta esse videntur. qui fidei Nicaenae ob vocem 6poobvotov subscribere
renuebant. 'Emel yap, ut scribit Socrates Histor. eccles. lib. 1, c. 8, Epacav 611000010V lvat 6 €K
TWOC £0TY 1) KATA PEPLOPOY T} KT PeDOY 1) KAt IPOoPOANRY® KATX IPOPOATY HEV WG EK PLCDD
BAGoTNua, Kot 6& PedOW WG 0l MATPLKOL MAT6eC, KATA PEPLOROY 88 wg PwAov ypvoideg 600 1
TPelge 006EY 6& TovTWY EoTw O Yidg, 61 ToDTO 00 ovyKaTaTiOeoOat Tf) miotel Edeyov. Id est,
Nam quoniam consubstantiate illud esse aiebant quod ex alio est vel partitione, vel fluxu, vel
projectu: projectu quidem ut ex radicibus germina: fluxu ut ex parentibus liberi: partitione vero
ut ex auri massa duee vel tres phialee: nullo porro horum modo Filium Dei esse, idcirco in eam
fidem se consentire non posse asseverabant. Notandum tamen auctores mediae et infimeae setatis
voce mpoPoAn uti ad significandam processionem Spiritus sancti; ipsumque Joannem
Damascenum, Patrem appellare nmpofoAéa tod ayiov ITvedpatog, ut videre est lib. I Orthod. fid..,
c.9et13.

[4] Gobler. et Felckm. 1 anon., post eikéva tod ITatpog, omissis interjectis, statim subdunt, (va
KaBwg Tipdot 1ov Tatépa, etc. Ibid. Reg. post kabwc addit gnot

[5] Gobler. et Felckm. 1 anon., év Tf) KaBoAki). Mox Reg., &€V 1® aAndw® avtod Yi® Tnood
Xplotod ut et habent aliqui mss. Novi Testamenti edit. Oxon. 1675, qui tamen Yi® ante adTod
preemittunt. Paulo post art. 1§ post Cwn deest in Seguer.

